
| - OSNOVNE ODREDBE

Predmet zakona
Clan1.
(1) Ovim zakonom ureduje se zakljuCivanje ugovora o radu, radno vrijeme, place, prestanak
ugovora o radu, ostvarivanje prava i obaveza iz radnog odnosa, zakljuCivanje kolektivnih
ugovora, mirno rjesavanje kolektivnih radnih sporova i druga pitanja iz radnog odnosa, ako
drugim zakonom ili medunarodnim ugovorom nije drugacije odredeno.

Gramaticka terminologija
Clan 2.
(1) Gramaticka terminologija koristenja muskog i zenskog roda za pojmove u ovom zakonu
ukljucuje oba roda.

Ravnopravna zastupljenost spolova
Clan 3.
(1) Formiranje vijec¢a zaposlenika, mirovnog vijec¢a, ekonomsko - socijalnog vijeca i drugih
organa koji proizilaze iz ovog zakona i kolektivnih ugovora, odrazavat ¢e ravnopravnu
zastupljenost spolova.

Zasnivanje radnog odnosa
Clan 4.
(1) Stupanjem na rad radnika na osnovu zaklju¢enog ugovora o radu zasniva se radni odnos.
(2) Nakon zakljucivanja ugovora o radu poslodavac je duzan prijaviti radnika na penzijsko i
invalidsko osiguranje, zdravstveno osiguranje i osiguranje za sluCaj nezaposlenosti (u
daljem tekstu: obavezno osiguranje) u skladu sa zakonom.

Pojam poslodavca
Clan 5.
(1) Poslodavac, u smislu ovog zakona, je fizicko ili pravno lice koje radniku daje posao na
OosNovu ugovora o radu.

Pojam radnika
Clan 6.
(1) Radnik, u smislu ovog zakona, je fizicko lice koje je zaposleno na osnovu ugovora o radu.

Osnovna prava i obaveze radnika
Clan 7.
(1) Poslodavac utvrduje mijesto i nacin obavljanja rada poStujuci pri tome prava i
dostojanstvo radnika, a radnik je obavezan prema uputama poslodavca danim u skladu sa
prirodom i vrstom rada licno obavljati preuzeti posao, te postivati organizaciju rada i
poslovanja kod poslodavca, kao i zakone i opce akte poslodavca.
(2) Radnik ima pravo na pravicnu placu, uvjete rada koji obezbjeduju sigurnost i zastitu
zivota i zdravlja na radu, te druga prava u skladu sa zakonom, kolektivnim ugovorom,
pravilnikom o radu i ugovorom o radu.

Osnovi i vrste diskriminacije
Clan 8.
(1) Zabranjena je diskriminacija radnika kao i lica koje trazi zaposlenje, s obzirom na spol,
spolno opredjeljenje, bracno stanje, porodi¢ne obaveze, starost, invalidnost, trudnocu, jezik,
vjeru, politicko i drugo misljenje, nacionalnu pripadnost, socijalno porijeklo, imovno stanje,
rodenje, rasu, boju koze, Clanstvo ili ne ¢lanstvo u politickim strankama i sindikatima,
zdravstveni status, ili neko drugo licno svojstvo.
(2) Diskriminacija moze biti direktna ili indirektna.



(3) Direktna diskriminacija, u smislu ovog zakona, znaci svako postupanje uzrokovano
nekim od osnova iz stava 1. ovog ¢lana kojim se radnik, kao i lice koje trazi zaposlenje stavlja
ili je bilo stavljeno u nepovoljniji polozaj u odnosu na druga lica u istoj ili slicnoj situaciji.
(4) Indirektna diskriminacija, u smislu ovog zakona, postoji kada odredena naizgled
neutralna odredba, pravilo, kriterij ili praksa stavlja ili bi stavila u nepovoljniji polozaj radnika
kao i lice koje trazi zaposlenje zbog odredene osobine, statusa, opredjeljenja, uvjerenja ili
vrijednosnog sistema koji Cine osnove za zabranu diskriminacije iz stava 1. ovog ¢lana u
odnosu na drugog radnika, kao i lice koje traze zaposlenje.

Uznemiravanje i nasilje na radu
Clan 9.
(1) Poslodavcu i drugim licima zaposlenim kod poslodavca zabranjeno je uznemiravanje ili
seksualno uznemiravanje, nasilje po osnovu spola, kao i sistematsko uznemiravanje na radu
ili uvezi s radom (mobing) radnika i lica koja traze zaposlenje kod poslodavca.
(2) Uznemiravanje u smislu stava 1. ovog Clana je svako nezeljeno ponasanje uzrokovano
nekim od osnova iz ¢lana 8. ovog zakona koje ima za cilj ili predstavlja povredu dostojanstva
radnika i lica koje trazi zaposlenje, a koje uzrokuje strah ili neprijateljsko, ponizavajuce ili
uvredljivo okruzenje.
(3) Seksualno uznemiravanje u smislu stava 1. ovog Clana je svako ponasanje koje rijeCima
ili radnjama seksualne prirode ima za cilj ili predstavlja povredu dostojanstva radnika i lica
koje trazi zaposlenje, a koje izaziva strah ili stvara ponizavajuce ili uvredljivo okruzenje.
(4) Nasilje na osnovu spola je bilo koje djelo koje nanosi fizicku, psihicku, seksualnu il
ekonomsku stetu ili patnju, kao i prijetnje takvim djelima koje ozbiljno sputavaju lica u
njihovim pravima i slobodama na principu ravnopravnosti spolova na radu ili u vezi sa
radom.
(5) Mobing predstavlja specificnu formu ne fizickog uznemiravanja na radnom mjestu koje
podrazumijeva ponavljanje radnji kojima jedno ili vise lica psihi¢ki zlostavlja i ponizava
drugo lice, a &ija je svrha ili posljedica ugrozavanje njegovog ugleda, ¢asti, dostojanstva,
integriteta, degradacija radnih uvjeta ili profesionalnog statusa.

Zabrana diskriminacije

Clan 10.
(1) Diskriminacija iz ¢lana 8. ovog zakona zabranjena je u odnosu na:

a. uvjete za zaposljavanje i izbor kandidata za obavljanje odredenog posla,

b. uvjete rada i sva prava iz radnog odnosa,

c. obrazovanje, osposobljavanje i usavrsavanje,

d. napredovanje u poslu i

e. otkazivanje ugovora o radu.
(2) Odredbe ugovora o radu za koje se utvrdi da su diskriminirajuc¢e po nekom od osnova iz
Clana 8. ovog zakona, nistave su.

Izuzeci od zabrane diskriminacije

Clan 11.

(1) Ne smatraju se diskriminacijom pravljenje razlike, iskljucenje ili davanje prvenstva u
odnosu na odredeni posao kada je priroda posla takva ili se posao obavlja pod takvim
uvjetima da karakteristike povezane sa nekim od osnova iz c¢lana 8. ovog zakona
predstavljaju stvarni i odlucujuci uvjet obavljanja posla, te da je svrha koja se time zeli
posti¢i opravdana.

(2) Ne smatraju se diskriminacijom odredbe ovog zakona, kolektivhog ugovora i ugovora o
radu koje se odnose na posebnu zastitu odredenih kategorija radnika u skladu sa zakonom.



Zastita u slucajevima diskriminacije
Clan 12.
(1) U slucajevima diskriminacije u smislu odredaba ovog zakona, radnik kao i lice koje trazi
zaposlenje mogu od poslodavca zahtijevati zastitu u roku od 15 dana od dana saznanja za
diskriminaciju.
(2) Ako poslodavac u roku od 15 dana od dana podnosenja zahtjeva iz prethodnog stava, ne
udovolji tom zahtjevu, radnik moze u daljem roku od 30 dana podnijeti tuzbu nadleznom
sudu.
(3) Ako radnik odnosno lice koje trazi zaposlenje u sluCaju spora iznesu cinjenice koje
opravdavaju sumnju da je poslodavac postupio suprotno odredbama ovog zakona o
zabrani diskriminacije, na poslodavcu je teret dokazivanja da nije bilo diskriminacije,
odnosno da postojeca razlika nije usmjerena na diskriminaciju vec¢ da ima svoje objektivno
opravdanje.
(4) Ako sud utvrdi da je tuzba iz stava 2. ovog ¢lana osnovana poslodavac je duzan radniku
uspostaviti i osigurati ostvarivanje prava koja su mu uskrac¢ena, te mu nadoknaditi Stetu
nastalu diskriminacijom.

Pravo na vodenje kriviénog ili gradanskog postupka
Clan 13.
U sluCajevima diskriminacije, uznemiravanja, seksualnog uznemiravanja, nasilja na osnovu
spola, kao i mobinga na radu ili u vezi s radom, ni jedna odredba ovog zakona ne moze se
tumaciti kao ogranicivanje ili umanjivanje prava na vodenje krivicnog ili gradanskog
postupka.

Sloboda udruzivanja
Clan 14.
(1) Radnici imaju pravo, po svom slobodnom izboru, organizirati sindikat, te se u njega
uclaniti, u skladu sa statutom ili pravilima tog sindikata.
(2) Poslodavci imaju pravo, po svom slobodnom izboru, formirati udruzenje poslodavaca, te
se U njega uclaniti, u skladu sa statutom ili pravilima tog udruzenja.
(3) Sindikat i udruzenja poslodavaca mogu se osnovati bez ikakvog prethodnog odobrenja.

Dobrovoljnost ¢lanstva
Clan 15.
(1) Radnici odnosno poslodavci slobodno odlucCuju o svom stupanju ili istupanju iz sindikata,
odnosno udruzenja poslodavaca.
(2) Radnik odnosno poslodavac ne moze biti stavljen u nepovoljniji polozaj zbog ¢lanstva il
ne Clanstva u sindikatu odnosno udruzenju poslodavaca.

Zabrana mijesanja u funkcioniranje udruzenja
Clan 16.
(1) Poslodavcima ili udruzenjima poslodavaca koji djeluju u sopstveno ime ili putem nekog
drugog lica, ¢lana ili zastupnika, zabranjuje se:
a. mijeSanje u uspostavljanje, funkcioniranje ili upravljanje sindikatom;
b. zagovaranje ili pruzanje pomoci sindikatu sa ciljem kontroliranja takvog sindikata.
(2) Sindikatu koji djeluje u sopstveno ime ili putem nekog drugog lica, ¢lana ili zastupnika,
zabranjeno je mijeSanje u uspostavljanje, funkcioniranje ili upravljanje udruzenjem
poslodavaca.

Ne mogucénost zabrane zakonite djelatnosti udruzenja
Clan 17.
Zakonita djelatnost sindikata odnosno udruzenja poslodavaca ne moze se trajno ni
privremeno zabraniti.



Osiguravanje uvjeta za djelovanje sindikata kod poslodavca
Clan 18.
(1) Poslodavac je duzan osigurati odgovarajuce uvjete za djelovanje sindikata u skladu sa
kolektivnim ugovorom.
(2) Poslodavac je duzan, uz pisanu saglasnost radnika, obracunati i iz place radnika,
obustavljati sindikalnu ¢lanarinu, te je uplacivati na racun sindikata, u skladu sa uputama
sindikata.
(3) Sindikalnim predstavnicima koji nisu u radnom odnosu kod poslodavca, ali Ciji sindikat
ima Clanove kod poslodavca, dozvoljen je pristup kod poslodavca kada je to potrebno za
obavljanje sindikalne aktivnosti.
(4) Sindikalni predstavnici iz stava 3. ovog ¢lana ne mogu prilikom obavljanja sindikalnih
aktivnosti narusivati radne i tehnoloske procese, te mjere sigurnosti i zdravlja na radu kod
poslodavca, u skladu sa kolektivnim ugovorom.

Primjena najpovoljnijeg prava
Clan 19.
(1) Kolektivnim ugovorom, pravilnikom o radu ili ugovorom o radu ne mogu se utvrditi
nepovoljnija prava od prava utvrdenih ovim zakonom.
(2) Kolektivnim ugovorom, pravilnikom o radu ili ugovorom o radu mogu se utvrditi
povoljnija prava od prava utvrdenih ovim zakonom.
(3) Ako je neko pravo iz radnog odnosa razlicito uredeno ovim zakonom, kolektivnim
ugovorom, pravilnikom o radu ili ugovorom o radu, primjenjuje se za radnika najpovoljnije
pravo osim ako to ovim zakonom nije izri¢ito zabranjeno.

Il - ZAKLJUCIVANJE UGOVORA O RADU

Uvjeti za zakljuc€ivanje ugovora o radu
Clan 20.
(1) Sa licem mladim od 15 godina zivota ne moze se zakljuciti ugovor o radu, niti se ono
moze zaposliti na bilo koju vrstu poslova.
(2) Lice izmedu 15118 godina zivota (u daljem tekstu: maloljetnik) moze zakljuciti ugovor o
radu, odnosno zaposliti se uz saglasnost zakonskog zastupnika i pod uvjetom da od
ovlastenog ljekara ili nadlezne zdravstvene ustanove pribavi ljekarsko uvjerenje kojim
dokazuje da ima opcu zdravstvenu sposobnost za rad.

Clan 20a.

(1) Radni odnos zasniva se zakljuCivanjem ugovora o radu, a nakon provodenja procedure
prijema propisane pravilnikom o radu poslodavca.

(2) U zavodima, agencijama, direkcijama i upravnim organizacijama pod drugim nazivom,
pravnim licima sa javnim ovlastenjima na teritoriji Federacije Bosne i Hercegovine (u
daljnjem tekstu: Federacija), kao i u javnim ustanovama i javnim preduzecima cCiji je osnivac
Federacija, kanton, grad ili opcina, te u privrednim drustvima u kojima Federacija, kanton,
grad ili opc¢ina ucCestvuje sa vise od 50% ukupnog kapitala, prijem u radni odnos vrsi se
nakon provedene procedure obaveznog javnog oglasavanja za prijem u radni odnos.

(3) Vlada Federacije Bosne i Hercegovine (u daljnjem tekstu: Vlada Federacije), ¢e u roku
od 90 dana od dana stupanja na snagu ovog zakona, donijeti propis kojim ¢e propisati
postupak prijema u radni odnos iz stava (2) ovog clana u zavodima, agencijama,
direkcijama i upravnim organizacijama, pravnim licima s javnim ovlastenjima na teritoriji
Federacije, u javnim ustanovama i javnim preduzecima ciji je osnivaC Federacija, te u
privrednim drustvima u kojima Federacija uCestvuje sa vise od 50% ukupnog kapitala.

(4) Vlade kantona ¢e u roku od 90 dana od dana stupanja na snagu ovog zakona, donijeti
propis kojim ¢e propisati postupak prijema u radni odnos iz stava (2) ovog ¢lana u zavodima,
agencijama, direkcijama i upravnim organizacijama, pravnim licima s javnim ovlastenjima
na teritoriji kantona, grada ili opcine, u javnim ustanovama i javnim preduzec¢ima Ciji su



osnivaci kantoni, grad ili opcina, te u privrednim drustvima u kojima kantoni, grad ili opcina
ucestvuju sa vise od 50% ukupnog kapitala.

Probni rad
Clan 21.
(1) Prilikom zakljuCivanja ugovora o radu moze se ugovoriti probni rad.
(2) Probni rad iz stava 1. ovog ¢lana ne moze trajati duze od Sest mjeseci.
(3) Ako se probni rad prekida prije roka na koji je ugovoren, otkazni rok je sedam dana.
(4) Radniku koji ne zadovolji na poslovima radnog mjesta za vrijeme obavljanja probnog
rada, prestaje radni odnos sa danom isteka roka utvrdenog ugovorom o probnom radu.

Ugovor o radu na neodredeno i odredeno vrijeme

Clan 22.
(1) Ugovor o radu zakljuCuje se:

a. na neodredeno vrijeme;

b. na odredeno vrijeme.
(2) Ugovor o radu koji ne sadrzi podatak u pogledu trajanja smatrat ¢e se ugovorom o radu
na neodredeno vrijeme.
(3) Ugovor o radu na odredeno vrijeme ne moze se zakljuciti za period duzi od tri godine.
(4) Ako radnik izricito ili precutno obnovi ugovor o radu na odredeno vrijeme sa istim
poslodavcem, odnosno izricito ili precutno zakljuci s istim poslodavcem uzastopne ugovore
o radu na odredeno vrijeme na period duzi od tri godine bez prekida, takav ugovor smatrat
¢e se ugovorom o radu na neodredeno vrijeme.

Odsustva sa rada koja se ne smatraju prekidom ugovora o radu
Clan 23.
(1) Prekidom ugovora o radu iz Clana 22. stav 4. ovoga zakona ne smatraju se prekidi nastali
zbog:
a. godisnjeg odmora;
b. privremene sprijeCenosti za rad;
c. porodajnog odsustva;
d. odsustva sa rada u skladu sa zakonom, kolektivnim ugovorom, pravilnikom o radu ili
ugovorom o radu;
e. perioda izmedu otkaza ugovora o radu i dana povratka na radno mjesto na osnovu
odluke suda ili drugog organa, u skladu sa zakonom, kolektivnim ugovorom, pravilnikom
o radu ili ugovorom o raduy;
f. odsustva sa rada uz saglasnost poslodavca;
d. vremenskog perioda do 60 dana izmedu ugovora o radu sa istim poslodavcem, osim
ako kolektivnim ugovorom nije utvrden duzi vremenski period.

Sadrzaj zakljuéenog ugovora o radu
Clan 24.
(1) Ugovor o radu zakljuCuje se u pisanoj formi i sadrzi, narocito, podatke o:
a. nazivu i sjedistu poslodavca;
b. imenu i prezimenu, prebivalistu odnosno boravistu radnika;
c. trajanju ugovora o radu;
d. danu otpocinjana rada;
e. mjestu rada;
f. radnom mjestu na koje se radnik zaposljava i kratak opis poslova;
g. duzini i rasporedu radnog vremena;
h. placi, dodacima na placu, te periodima isplate;
i. naknadi place;
j. trajanju godisnjeg odmora;
k. otkaznom roku i druge podatke u vezi sa uvjetima rada utvrdenim kolektivnim
ugovorom.



(2) Umjesto podataka iz st. 1. tacka g, h., i, j.,, k. i l. ovog ¢lana, moze se u ugovoru o radu
naznaciti odgovarajuci ¢lan zakona, kolektivnog ugovora ili pravilnika o radu, kojim su
uredena ta pitanja.

(3) Ako poslodavac ne zakljuci ugovor o radu sa radnikom u pisanoj formi, a radnik obavlja
poslove za poslodavca uz naknadu, smatra se da je zasnovan radni odnos na neodredeno
vrijeme, ako poslodavac drugacije ne dokaze.

Upucdivanje na rad u inozemstvu

Clan 25.
(1) Ako se radnik upucuje na rad u inozemstvu, prije odlaska u inozemstvo, mora se postici
pisana saglasnost izmedu poslodavca i radnika u pogledu slijedecih uvjeta ugovora:

a. radnog mjesta u inozemstvu;

b. trajanju rada u inozemstvu;

c. mjestu rada i boravka u inozemstvu;

d. valuti u kojoj ¢e se isplacivati plac¢a i drugim primanjima u novcu i naturi na koja radnik

ima prava za vrijeme boravka u inozemstvu;

e. uvjetima vrac¢anja u zemlju.

Rad izvan prostorija poslodavca

Clan 26.
(1) Ugovor o radu moze se zakljuciti radi obavljanja poslova i izvan prostorija poslodavca
(kod kuce radnika ili u drugom prostoru koji osigura radnik), u skladu sa kolektivnim
ugovorom i pravilnikom o radu.
(2) Ugovor o radu zakljuc¢en u smislu stava 1. ovog Clana, pored podataka iz ¢lana 24. ovog
zakona, sadrzi i podatke o:

a. trajanju radnog vremena,

b. vrsti poslova i nacinu organiziranja rada,

c. uvjetima rada i nacinu vrsenja nadzora nad radom,

d. visini pla¢e za obavljeni rad i rokovima isplate,

e. upotrebi vlastitih sredstava za rad i naknadi troskova za njihovu upotrebu,

f. naknadi drugih troskova vezanih za obavljanje poslova i naCin njihovog utvrdivanja,

g. drugim pravima i obavezama.
(3) Ugovor iz stava 1. ovog ¢lana moze se zakljuciti samo za poslove koji nisu opasni ili Stetni
po zdravlje radnika ili drugih lica i ne ugrozavaju radnu okolinu, u skladu sa zakonom.

Radno - pravni status direktora
Clan 27.
(1) Predsjednik i ¢lanovi uprave, odnosno poslovodni organ drugog naziva (u daljem tekstu:
direktor) moze poslovodnu funkciju obavljati u radnom odnosu ili bez radnog odnosa, u
skladu sa pravilnikom o radu.
(2) Direktor moze zasnovati radni odnos na neodredeno ili odredeno vrijeme.
(3) Radni odnos na odredeno vrijeme traje do isteka roka na koji je izabran direktor,
odnosno do njegovog razrjesenja.
(4) Na direktora se ne primjenjuju odredbe Glave IV-VII i XI ovog zakona.
(5) Ako direktor obavlja poslovodnu funkciju bez radnog odnosa, prava, obaveze i
odgovornosti se ureduju ugovorom, u skladu sa op¢im aktom poslodavca.

Dostava radniku fotokopije prijave na obavezno osiguranje
Clan 28.
(1) Poslodavac je duzan radniku, uz pisani dokaz, dostaviti fotokopije prijava na obavezno
osiguranje odmah na pocetku rada, kao i svake promjene osiguranja koja se tice radnika.



Podaci koji se ne mogu traziti
Clan 29.
(1) Prilikom postupka odabira kandidata za radno mjesto (razgovor, testiranje, anketiranje i
sl.) i zakljucCivanja ugovora o radu poslodavac ne moze traziti od radnika podatke koji nisu
U neposrednoj vezi sa radnim odnosom, a narocito u vezi sa odredbom clana 8. ovog
zakona.

Postupanje sa licnim podacima radnika
Clan 30.
(1) Licni podaci radnika ne mogu se prikupljati, obradivati, koristiti ili dostavljati tre¢im
licima, osim ako je to odredeno zakonom ili ako je to potrebno radi ostvarivanja prava i
obaveza iz radnog odnosa.

Il - OBRAZOVANIJE, OSPOSOBLIJAVANIE | USAVRSAVANIJE ZA RAD

Prava i obaveze u vezi sa obrazovanjem, osposobljavanjem i usavrSavanjem za rad
Clan 31.
(1) Poslodavac moze, u skladu sa potrebama rada, omoguci radniku obrazovanje,
osposobljavanje i usavrsavanje za rad.
(2) Poslodavac je obavezan prilikom promjena ili uvodenja novog nacina ili organiziranja
rada, omoguci radniku obrazovanje, osposobljavanje ili usavrSavanje za rad.
(3) Radnik je obavezan, u skladu sa svojim sposobnostima i potrebama rada, obrazovati se,
osposobljavati i usavrsavati za rad.
(4) Uvjeti i nacin obrazovanja, osposobljavanja i usavrsavanja za rad iz st. 2. i 3. ovog Clana
ureduju se kolektivnim ugovorom ili pravilnikom o radu.

Prijem pripravnika
Clan 32.
(1) Radi struc¢nog osposobljavanja za samostalan rad, poslodavac moze zakljuciti ugovor o
radu sa pripravnikom.
(2) Pripravnikom se smatra lice sa zavrsenom srednjom ili viSsom Skolom, odnosno
fakultetom koje prvi put zasniva radni odnos u tom zanimanju, a koje je prema zakonu,
obavezno da polozi strucni ispit ili mu je za rad u zanimanju potrebno prethodno radno
iskustvo.
(3) Ugovor o radu sa pripravnikom zaklju€uje se na odredeno vrijeme, a najduze godinu
dana, ako zakonom nije drugacije odredeno.
(4) Za vrijeme obavljanja pripravnickog staza pripravnik ima pravo na 70% place utvrdene
za poslove za koje se osposobljava.
(5) Poslodavac i pripravnik mogu se dogovoriti i 0 veCem iznosu place iz stava 4. ovog ¢lana.

Polaganje strucnog ispita
Clan 33.
(1) Nakon zavrsenog pripravnickog staza, pripravnik polaze strucni ispit, ako je to zakonom,
propisom kantona ili pravilnikom o radu propisano.

Strucéno osposobljavanje bez zasnivanja radnog odnosa
Clan 34.
(1) Ako je strucni ispit ili radno iskustvo utvrdeno zakonom ili pravilnikom o radu uvjet za
obavljanje poslova odredenog zanimanja, poslodavac moze lice koje je zavrsSilo skolovanje
za takvo zanimanje primiti na stru¢no osposobljavanje bez zasnivanja radnog odnosa.
(2) Vrijeme stru¢nog osposobljavanja iz stava 1. ovog Clana rac¢una se u pripravnicki staz i
radno iskustvo utvrdeno kao uvjet za rad u odredenom zanimanju i moze trajati najduze
onoliko vremena koliko traje pripravnicki staz.
(3) Ugovor o strucnom osposobljavanju zakljucCuje se u pisanoj formi.

(4) Poslodavac dostavlja kopiju ugovora iz stava 3. ovog c¢lana u roku od osam dana
nadleznoj sluzbi za zaposljavanje, radi evidencije i nadzora.

(5) Lice na stru¢nom osposobljavanju ima pravo na zdravstveno osiguranje kako je to
utvrdeno propisima za nezaposlena lica, a prava po osnovu osiguranja za slucaj povrede na
radu i profesionalnog oboljenja osigurava poslodavac u skladu sa propisima o penzijskom i
invalidskom osiguranju.

(6) Licu za vrijeme stru¢nog osposobljavanja osigurava se odmor u toku rada, dnevni odmor
izmedu dva uzastopna radna dana i sedmicni odmor.

IV - RADNO VRIJEME

Pojam radnog vremena
Clan 35.
(1) Radno vrijeme je vremenski period u kojem je radnik, prema ugovoru o radu, obavezan
obavljati poslove za poslodavca.
(2) Radnim vremenom ne smatra se vrijeme u kojem je radnik pripravan odazvati se pozivu
poslodavca za obavljanje poslova, ako se ukaze takva potreba.
(3) Vrijeme pripravnosti za rad i visina naknade za vrijeme pripravnosti ureduje se
kolektivnim ugovorom, pravilnikom o radu i ugovorom o radu.

Puno i nepuno radno vrijeme
Clan 36.
(1) Ugovor o radu moze se zakljuciti za rad sa punim ili nepunim radnim vremenom.
(2) Puno radno vrijeme traje 40 sati sedmicno, ako zakonom, kolektivnim ugovorom,
pravilnikom o radu ili ugovorom o radu nije odredeno u kracem trajanju.
(3) Puno radno vrijeme za maloljetne radnike ne smije biti duze od 35 sati sedmicno.
(4) Puno radno vrijeme moze se rasporediti na pet, odnosno Sest radnih dana u skladu sa
kolektivnim ugovorom i pravilnikom o radu.
(5) Nepunim radnim vremenom smatra se radno vrijeme krace od punog radnog vremena.
(6) Radnik koji je zakljuCio ugovor o radu sa nepunim radnim vremenom, moze zakljuciti
vise takvih ugovora kako bi na taj nacCin ostvario puno radno vrijeme.
(7) Radnik koji radi sa nepunim radnim vremenom prava iz radnog odnosa ostvaruje
zavisno od duzine radnog vremena u skladu sa kolektivnim ugovorom, pravilnikom o radu
ili ugovorom o radu.

Skraéivanje radnog vremena
Clan 37.
(1) Na poslovima na kojima, uz primjenu mjera sigurnosti i zdravlja na radu, nije moguce
zastititi radnika od stetnih utjecaja, radno vrijeme se skracuje srazmjerno stetnom utjecaju
uvjeta rada na zdravlje i radnu sposobnost radnika.
(2) Poslovi iz stava 1. ovog Clana i trajanje radnog vremena utvrduju se pravilnikom o
sigurnosti i zdravlju na radu, u skladu sa zakonom.
(3) O skracivanju radnog vremena u smislu stava 1. ovog ¢lana odlucuje federalno odnosno
kantonalno ministarstvo nadlezno za rad na zahtjev poslodavca, inspektora rada ili
sindikata, a na osnovu stru¢ne analize izdate od ovlastene stru¢ne organizacije, u skladu sa
zakonom.
(4) Pri ostvarivanju prava na placu i drugih prava po osnovu rada i u vezi sa radom, skraceno
radno vrijeme u smislu ovog Clana izjednacava se sa punim radnim vremenom.

Prekovremeni rad
Clan 38.
(1) U slucaju vise sile (pozar, potres, poplava) i iznenadnog povecanja obima posla, kao i u
drugim slicnim slucajevima neophodne potrebe, radnik je, na zahtjev poslodavca,
obavezan da radi duze od punog radnog vremena (prekovremeni rad), a najvise do osam
sati sedmicno.
(2) Ako prekovremeni rad radnika traje duze od tri sedmice neprekidno ili vise od 10
sedmica u toku kalendarske godine, o prekovremenom radu poslodavac obavjestava
nadleznu inspekciju rada.
(3) Nije dozvoljen prekovremeni rad maloljetnom radniku, trudnici, majci odnosno
usvojitelju djeteta do tri godine zivota, kao i samohranom roditelju, samohranom
usvojitelju i licu kojem je na osnovu rjeSenja nadleznog organa dijete povjereno na cuvanje
i odgoj, do Sest godina zivota djeteta.
(4) Trudnica, majka, odnosno usvojitelj djeteta do tri godine zivota, kao i samohrani roditelj,
samohrani usvojitelj i lice kojem je na osnovu rjesenja nadleznog organa dijete povjereno
na cuvanje i odgoj, do Sest godina zivota djeteta, moze raditi prekovremeno ako da pisanu
izjavu o dobrovoljnom pristanku na takav rad.
(5) Inspekcija rada zabranit ¢e prekovremeni rad uveden suprotno st. 1. - 4. ovog Clana.

Preraspodjela radnog vremena
Clan 39.
(1) Ako priroda posla to zahtijeva, puno i nepuno radno vrijeme moze se preraspodijeliti tako
da tokom jednog perioda traje duze, a tokom drugog perioda kra¢e od punog radnog
vremena, s tim da prosjecno radno vrijeme u toku trajanja preraspodjele, ne moze biti duze
od 52 sata sedmicno, a za sezonske poslove najduze 60 sati sedmicno.
(2) O uvodenju preraspodjele iz stava 1. ovog Clana, poslodavac je duzan donijeti pisanu
odluku koju dostavlja radniku.
(3) Ako je uvedena preraspodjela radnog vremena, prosjeCno radno vrijeme tokom
kalendarske godine ili drugog perioda odredenog kolektivnim ugovorom, ne moze biti
duze od punog ili nepunog radnog vremena.
(4) Preraspodijeljeno radno vrijeme ne smatra se prekovremenim radom.
(5) Maloljetni radnik, trudnica, majka odnosno usvojitelj djeteta do tri godine zZivota, kao i
samohrani roditelj, samohrani usvojitelj i lice kojem je na osnovu rjesenja nadleznog organa
dijete povjereno na cCuvanje i odgoj, do Sest godina zivota djeteta, moze raditi u
preraspodjeli radnog vremena samo ukoliko pisanom izjavom pristane na takav rad.

Nocéni rad
Clan 40.
(1) Rad u vremenu izmedu 22 sata uvecer i 6 sati ujutro iduc¢eg dana, a u poljoprivredi
izmedu 22 sata i 5 sati ujutro, smatra se no¢nim radom, ako za odredeni slucaj zakonom,
propisom kantona ili kolektivnim ugovorom nije drugacije odredeno.
(2) Ako je rad organiziran u smjenama koje ukljucuju i no¢ni rad mora se osigurati izmjena
smjena tako da radnik u no¢noj smjeni radi uzastopno najduze jednu sedmicu.

Posebna zastita radnika koji rade no¢u
Clan 41.
(1) Poslodavac je pri organizaciji no¢nog rada ili rada u smjeni duzan voditi posebnu brigu
0 organizaciji rada prilagodenoj radniku te o sigurnosnim i zdravstvenim uvjetima u skladu
s prirodom posla koji se obavlja nocu ili u smjeni.
(2) Poslodavac je duzan no¢nim i smjenskim radnicima osigurati sigurnost i zdravstvenu
zastitu u skladu s prirodom posla koji obavljaju, kao i sredstva zastite i prevencije koja
odgovaraju i primjenjuju se na sve ostale radnike i dostupna su u svako doba.
(3) Radnicima koji rade nocu poslodavac je duzan osigurati periodicne ljekarske preglede
najmanje jednom u dvije godine.
(4) Ako se na ljekarskom pregledu iz stava 3. ovog ¢lana utvrdi da radniku prijeti nastanak

invalidnosti zbog rada nocu, poslodavac mu je duzan ponuditi zakljuCivanje ugovora o radu
za obavljanje istih ili drugih poslova izvan no¢nog rada, ukoliko takvi poslovi postoje,
odnosno ako uz prekvalifikaciju i dokvalifikaciju postoji mogucnost rasporeda radnika na
druge poslove.

(5) Zabranjen je noc¢ni rad trudnica pocev od Sestog mjeseca trudnoce, majki i usvojitelja,
kaoi lica kojem je na osnovu rjeSenja nadleznog organa dijete povjereno na ¢uvanje i odgoj,
i to do navrSene dvije godine zivota djeteta.

Nocéni rad maloljetnih radnika
Clan 42.
(1) Zabranjen je no¢ni rad maloljetnih radnika.
(2) Za maloljetne radnike u industriji, rad u vremenu izmedu 19 sati uvecer i 7 sati ujutro
iduc¢eg dana, smatra se no¢nim radom.
(3) Za maloljetne radnike koji nisu zaposleni u industriji, rad u vremenu izmedu 20 sati
uvecer i 6 sati ujutro iduc¢eg dana, smatra se no¢nim radom.
(4) Izuzetno, maloljetni radnici privremeno mogu biti izuzeti od zabrane no¢nog rada u
slucaju havarija, viSe sile i zastite interesa Federacije, na osnovu saglasnosti inspekcije rada
kantona (daljem tekstu: nadlezna inspekcija rada).
(5) Federalni ministar rada i socijalne politike (u daljem tekstu: Federalni ministar) ce
pravilnikom propisati koje se djelatnosti smatraju industrijom u smislu stava 2. ovog ¢lana.

Obaveza vodenja evidencija
Clan 43.
(1) Poslodavac je duzan svakodnevno voditi evidenciju o radnicima i drugim licima
angazovanim na radu.
(2) Evidencija iz stava 1. ovog ¢lana mora sadrzavati podatke o pocetku i zavrsetku radnog
vremena, smjenama i druge podatke o prisustvu radnika na radu.
(3) Poslodavac je duzan, pored evidencija iz stava 1.ovog ¢lana, voditi evidenciju o radnicima
koji su kod njega zaposleni-matic¢na evidencija.
(4) Poslodavac je duzan inspektoru rada na njegov zahtjev predociti evidencije iz st. 1. i 3.
ovog ¢lana.
(5) Federalni ministar ¢e pravilnikom propisati sadrzaj i naCin vodenja evidencija iz st. 1.1 3.
ovog ¢lana.

V - ODMORI | ODSUSTVA

Odmor u toku radnog vremena
Clan 44.
(1) Radnik koji radi duze od Sest sati dnevno, ima pravo na odmor u toku radnog dana u
trajanju od najmanje 30 minuta.
(2) Poslodavac je duzan da radniku, na njegov zahtjev, omoguci odmor iz stava 1. ovog Clana
u trajanju od jednog sata za jedan dan u toku radne sedmice.
(3) Vrijeme odmora iz st. 1. i 2. ovog ¢lana ne uracunava se u radno vrijeme.
(4) Nacin i vrijeme koristenja odmora iz st. 1. i 2. ovog ¢&lana ureduje se kolektivnim
ugovorom, pravilnikom o radu i ugovorom o radu.

Dnevni odmor
Clan 45.
(1) Radnik ima pravo na odmor izmedu dva uzastopna radna dana (dnevni odmor) u
trajanju od najmanje 12 sati neprekidno.
(2) Za vrijeme rada na sezonskim poslovima, radnik ima pravo na dnevni odmor u trajanju
od najmanje 10 sati neprekidno, a za maloljetne radnike u trajanju od najmanje 12 sati
neprekidno.

Sedmic¢ni odmor
Clan 46.
(1) Radnik ima pravo na sedmicni odmor u trajanju od najmanje 24 sata neprekidno, a ako
je neophodno da radi na dan svog sedmicnog odmora, osigurava mu se jedan dan u
periodu odredenom prema dogovoru poslodavca i radnika koji ne moze biti duzi od dvije
sedmice.
(2) Od radnika se moze traziti da radi na dan svog sedmicnog odmora samo u slucaju vise
sile, vanrednog povecanja obima posla ukoliko poslodavac ne moze primijeniti druge
mjere, spreCavanja gubitka kvarljive robe kao i u drugim sluCajevima utvrdenim
kolektivnim ugovorom ili pravilnikom o radu.
(3) Radniku se ne moze uskratiti pravo na odmor u toku rada, dnevni odmor i sedmicni
odmor.

Minimalni godisnji odmor
Clan 47.
(1) Radnik, za svaku kalendarsku godinu, ima pravo na placeni godisnji odmor u trajanju od
najmanje 20 radnih dana, a najduze 30 radnih dana. Izuzetno godisnji odmor moze da traje
i duze od 30 radnih dana, ukoliko je to uredeno kolektivnim ugovorom, a prema prirodi
posla i uvjetima rada.
(2) Maloljetni radnik ima pravo na godisnji odmor u trajanju od najmanje 24 radna dana.

Sticanje prava na godisnji odmor
Clan 48.
(1) Radnik koji se prvi put zaposli ili koji ima prekid rada izmedu dva radna odnosa duzi od
15 dana, stjeCe pravo na godisnji odmor nakon Sest mjeseci neprekidnog rada.
(2) Ako radnik nije stekao pravo na godisnji odmor u smislu stava 1. ovog ¢lana, ima pravo
na najmanje jedan dan godisnjeg odmora za svaki navrseni mjesec dana rada, u skladu sa
kolektivnim ugovorom, pravilnikom o radu i ugovorom o radu.
(3) Odsustvo sa rada zbog privremene sprijeCenosti za rad, materinstva i drugog odsustva
koje nije uvjetovano voljom radnika, ne smatra se prekidom rada iz stava 1. ovog clana.

Nacin koristenja godiSnjeg odmora
Clan 49.
(1) Trajanje godisnjeg odmora duze od najkraceg propisanog ovim zakonom, ureduje se
kolektivnim ugovorom, pravilnikom o radu ili ugovorom o radu.
(2) U trajanje godisnjeg odmora ne uracunava se vrijeme privremene sprijecenosti za rad,
vrijeme praznika u koje se ne radi, kao i drugo vrijeme odsustvovanja sa rada koje se radniku
priznaje u staz osiguranja.
(3) Pri utvrdivanju trajanja godiSnjeg odmora smatra se da je radno vrijeme rasporedeno
na nacin kako je utvrdeno kolektivnim ugovorom, pravilnikom o radu ili ugovorom o radu.

Koristenje godisnjeg odmora u dijelovima
Clan 50.
(1) Godisnji odmor moze se koristiti u dva dijela.
(2) Ako radnik koristi godisnji odmor u dijelovima, prvi dio koristi bez prekida u trajanju od
najmanje 12 radnih dana u toku kalendarske godine, a drugi dio najkasnije do 30. juna
naredne godine.
(3) Radnik koji ne iskoristi dio godisnjeg odmora u smislu stava 2. ovog ¢lana, nema pravo
prenosenja godisSnjeg odmora u narednu godinu.
(4) Radnik ima pravo koristiti jedan dan godisnjeg odmora kad on to zeli, uz obavezu da o
tome obavijesti poslodavca najmanje tri dana prije njegovog koristenja.

Zastita prava na godisnji odmor
Clan 51.
(1) Radnik se ne moze odreci prava na godisnji odmor.
(2) Radni